
KRISTIN VARÐVEITIR BÁÐAR SESSIRNAR

an hevði flokkurin boðað frá, 
at sjey av níggju limafeløg­
um høvdu heitt á flokkinum 
at taka limaskapin frá Ger­
hardi Lognberg. 

Talan var um øll feløgini, 
uttan felagið hjá Gerhardi 
Lognberg.

Felagið í norðaruhelvt av 
Suðuroy var ikki við í áheit­
anini, men seinni hevði ein 
meiriluti í nevndini boðað 
frá, at felagið kortini tók 

undir við, at limaskapurin 
skal takast frá Gerhardi 
Lognberg.

Ósemjan millum Gerhard 
Lognberg og flokkin hevði 
verið eyðsýnd leingi. Drop­
in hesaferð, sambært floks­
leiðsluni, var, at Gerhard 
Lognberg ikki tók undir við 
misálitisuppskotinum á 
Kaj Leo Holm Johannesen, 
løgmann, nakað framman­
undan.

Gerhard Lognberg, varð 
valdur sum nummar trý á 
listanum hjá Javnaðarflokk­
inum við 344 atkvøðum á løg­
tingsvalinum í 2011.

Tað var við nýggju kommunulógini frá 
2000, at reglan um, at býráðið skal loyva 
fulltíðarsettum borgarstjórin at kunna 
taka sæti á tingi.

Tað var upprunaliga ikki ætlanin við 
lógini. Reglan er, at ert tú borgarstjóri, 
so skalt tú leggja øll onnur størv frá tær, 
eins og landsstýrisfólk skulu.

Men í Løgtinginum sótu nógv fólk, 

sum eisini eru í kommunalpolitikki. 
Teimum dámdi ikki, at borgarstjórar 
ikki longur skuldu sleppa at sita í 
Løgtinginum. Tí kom hetta undantakið 
við í løgtingslógina um, at er talan um 
fólkavald størv, so kann kommunustýrið 
geva borgarstjóranum undantak til at 
virka sum løgtingsfólk ella fólkatingsfólk.

Javnaðarflokkurin hevur altíð verið væl umboðaður í Suðuroy. Háborgin hevur verið á Tvøroyri. Líka síðani Petur Mohr Dam varð valdur á ting fyri fyrstu ferð í 1928 hevur Javnaðarflokkurin havt umboð av Tvøroyri. Á seinasta løgtingsvali fekk Javnaðarflokkurin tveir 
tingmenn valdar á Tvøroyri og ein í Vági, Kristin Michelsen, Bjarna Hammer og The Grand Old Man – Henrik Old, sum hevur sitið á tingi síðANI 1984 – undantikið valskeið 2008-2011, tí hann ikki stillaði uppaftur í 2008.

Løgtingið tryggjaði borgarstjórar


